
GOUVÈNÈ HOCHUL ANONSE OUVÈTI DEVLOPMAN LOJMAN SIPÒ KI KOUTE 5.9 
MILYON DOLA NAN KONTE SUFFOLK  

  
Mercy gardens bay 19 inite lojman sipò pèmanan nan Islip Santral  

  
Pwojè a pral ede ansyen fanmi ki sanzabri yo ansanm ak moun ki gen maladi 

mantal yo  
  
  

Gouvènè Kathy Hochul te anonse jodi a ouvèti Mercy Gardens, yon devlopman lojman 
sipò 5.9 milyon dola nan Central Islip, nan Konte Suffolk. Sipòte ak 5.2 milyon dola 
fnansman eta a, pwojè sa a te kreye 19 inite lojman sipò pèmanan pou ansyen moun ak 
fanmi sanzabri yo.  
  
"N ap fè envestisman san parèy nan pwojè lojman sipò atravè eta a, epi Mercy Gardens 
pral bay lojman ak sèvis sipò ki nesesè anpil pou ede transfòme lavi Nouyòkè yo", 
Gouvènè Hochul te deklare. "Devlopman 5.9 milyon dola sa a pral bay moun ak fanmi 
yo nan Islip Santral swen ak sèvis yo bezwen pou yo pwospere, epi administrasyon 
mwen an pral kontinye travay san pran souf pou elaji lojman sipò ki nesesè yo atravè 
Eta New York."  
  
Devlope pa Mercy Haven, Inc., Mercy Gardens prezante de bilding ki fèk konstwi. Youn 
gen 14 apatman ki gen yon chanm pou ansyen moun ki san kay yo ki gen maladi 
mantal epi lòt la gen 5 apatman ki gen de chanm pou granmoun selibatè ak fanmi ki te 
fè eksperyans sanzabri.  
  
Mercy Gardens konplete plan Gouvènè Hochul nan tout eta a pou rann lojman pi 
abòdab, ekitab ak estab. Nan Bidjè Eta Ane Fiskal 2023 a, Gouvènè a te reyisi sekirize 
yon nouvo plan lojman konplè sou senk ane ki koute 25 milya dola, ki pral ogmante òf 
lojman lè li kreye oswa prezève 100,000 kay nan pri abòdab nan New York, ki enkli 
10,000 avèk sèvis sipò pou popilasyon vilnerab yo, plis elektrifikasyon yon lòt 50,000 
kay.  
  
Pwojè te konstwi ak 5.1 milyon dola nan finansman ki soti nan Pwogram Lojman ak 
Asistans pou Sanzabri a, ke Biwo pou Asistans Tanporè ak Andikap (Office of 
Temporary and Disability Assistance, OTDA) eta a ap jere a. Biwo Sante Mantal la te 
bay tou prèske 118,000 dola nan finansman kapital. Pwojè a te resevwa plis pase 



310,00 dola tou nan men Federal Home Loan Bank nan New York, epi Mercy Haven te 
kontribye plis pase 340,000 dola.  
  
Yo pral bay rezidan yo pwogram vokasyonèl, edikatif ak lwazi epi biwo prensipal Mercy 
Haven ak jaden kominotè yo toupre, sa k ap bay aksè a lòt pwogram sipò yo pou 
rezidan yo.  
  
Komisè Biwo Asistans Tanporè ak Andikap la, Daniel W. Tietz, te deklare, 
"Gouvènè Hochul te demontre angajman li pou enpòtans lojman sipò nan fason efikas 
pou abòde sanzabri atravè eta a. Nou rekonesan anvè patnè nou yo paske yo te pèmèt 
pwojè sa a reyalize epi mwen felisite Mercy Haven sou achèvman avèk siksè Mercy 
Gardens lan."  
  
Doktè Ann Sullivan, ki se Komisè Biwo Sante Mantal la, te deklare, "Inite lojman 
sipò yo nan Mercy Gardens pral ofri moun k ap viv ak maladi mantal lojman atiran ak 
akeyan ak sèvis yo bezwen pou viv ak pwospere nan pwòp kay yo ak kominote yo. 
Angajman Gouvènè Hochul pran pou lojman sipò ap pèmèt Nouyòkè ki gen maladi 
mantal yo viv poukont yo epi vin kontribitè enpòtan nan kominote pa yo."  
  
Chèf Egzekitif Konte Suffolk, Steve Bellone, te deklare, "Konstwi devlopman lojman 
ki bay sipò tankou Mercy Gardens isit nan Suffolk enpòtan anpil pou ede moun ki nan 
bezwen yo ak moun ki gen difikilte ak sante mantal yo jwenn yon kote ki abòdab, ki an 
sekirite pou yo rele lakay yo. Mwen ta renmen remèsye Gouvènè Hochul paske li travay 
pou ogmante lojman abòdab epi pote 19 apatman sa yo nan Islip Santral."  
  
Sipèvizè Vil Islip la, Angie Carpenter, te deklare, "Nou remèsye Gouvènè Hochul pou 
angajman li pou mete lojman disponib pou moun ki soufri maladi mantal yo. Kounye a 
plis pase anvan, moun ak fanmi ki afekte nan maladi mantal yo bezwen sipò nou, epi 
Mercy Gardens, ansanm ak òf pwofesyonèl, lwazi ak edikasyon li yo se yon etap 
enpòtan pou pi devan."  
  
Direktè Egzekitif Mercy Haven lan, Sè Pat Griffith, te deklatre, "Nou kontan anpil ak 
rezilta pwojè sa a. Jodi a nou vle eksprime rekonesans nou pou patenarya solid ak 
Pwogram Lojman ak Asistans pou Sanzabri a, Biwo Sante Mantal ak Federal Home 
Loan Bank nan New York. San koneksyon sa yo, 28 ansyen granmoun ak timoun ki te 
sanzabri t ap toujou chèche yon kote pou yo viv."  

